
 
 

 
 

Damondas da baghegiar 

Nr. 38/2022 
Datum da publicaziun: 08-04-2022 
Patrun: Felder Andreas, 8038 Turitg 
Liug e parcella: Cumpadials-Cantun; 2929 
Object: construcziun d’in balcun e d’ina porta 
 
Ils profils ein tschentai ed ils plans da construcziun ein deponi tier la canzlia communala. 
L’investa publica cuozza 20 dis dapi il datum da publicaziun. 
 
Eventualas protestas encunter sura damonda da baghegiar ein d’inoltrar alla cumissiun da 
baghegiar Sumvitg enteifer 20 dis dapi il datum da publicaziun. 
 
Sumvitg, 08-04-2022 Cumissiun da baghegiar 
 
 

Votaziun ed elecziuns communalas dils 10-04-2022  

 
L’urna ei aviarta (en canzlia communala) 
gievgia e venderdis mintgamai duront las uras da spurtegl 
dumengia, ils 10-04-2022, dallas 10.00 – 11.00 uras 
 
Sonda e dumengia, ils 9 e 10 d’avrel 2022 mintgamai avon il survetsch divin en las 
fracziuns.  
 
Ils cedels da votar ein vegni distribui. Tgi ch’ei aunc buc en possess da tals ei supplicaus da 
s’annunziar tier l'administraziun communala. 
 
Adatg! 
Il certificat da legitimaziun ei adina da presentar. Tier votaziuns cun posta ei il certificat 
da legitimaziun da suttascriver. Senza suttascripziun ei la votaziun nunvaleivla. Nus 
supplichein da consultar las informaziuns che Vus anfleis sin la cuviarta e sil certificat 
pil dretg da votar. 
 
Sumvitg, 08-04-2022 Biro electoral 
 
 

Candidats proponi per elecziuns communalas  

(perioda d’uffeci 2022 – 2025) 
 
Tenor art. 22 dalla lescha da votaziuns ed elecziuns ein las suandontas candidaturas vegnidas 
annunziadas entochen ils 15 da mars all'administraziun communala. La successiun dils nums 
sepresenta cheu sut sco previda ella lescha tenor alfabet. 
 

President communal Cathomas Marc, Surrein (niev) 

 Schaniel Patrick, Sumvitg (niev) 

 

Geraus Bearth Rest Andriu, Sumvitg (niev) 

 Cathomas Cornelia, Surrein (niev) 

 Huonder Gion Battesta, Cumpadials (niev) 

Sumvitg 
 

Gemeindekanzlei 
Sumvitg 

 

Administraziun communala  

Gemeindeverwaltung 

Cumissiun da quen e gestiun  Bearth Andri, Rabius (niev) 

 Damiano Michele, Rabius (veder) 

 Vincenz Rafaela, Sumvitg (veder) 
 

Cumissiun da baghegiar Decurtins Samuel, Rabius (niev) 

 Deplazes Otto, Surrein (niev) 

 Forster Ulrich, Surrein (veder) 

 Monn Erwin, Sumvitg (veder) 
 
Sumvitg, 08-04-2022 Suprastonza communala 
 
 

Uras da telefon administraziun communala 

A caschun dalla radunonza communala dils 22 da mars 2022 ei il project habitaziuns casa da 
scola Sumvitg vegnius approbaus. Las lavurs vegnan lantschadas gliendisdis, ils 28 da mars 
2022. 
Muort las emissiuns da canera entras las lavurs eis ei vegniu decidiu da fixar uras da telefon 
duront las qualas las emissiuns da canera vegnan reducidas per aschia possibilitar da 
telefonar cull’administraziun communala. Per il proxim temps ei l’administraziun communala 
consequentamein contonschibla per telefon sco suonda: 

- Gliendisdis entochen venderdis naven dallas 10.00 entochen las 12.00 uras. 
Las uras da spurtegl vegnan buc adattadas.  
Nus sperein per Vossa capientscha. Per damondas stein nus bugen a Vossa disposiziun.  
 
Sumvitg, 08-04-2022 Administraziun communala 
 
 

Uras d’avertura administraziun communala  

L’administraziun communala resta serrada sur Pastgas sco suonda: 
- naven da gievgia, ils 14-04-2022, allas 17.00 uras, entochen mardis, ils 19-04-2022 allas 

08.00 uras 
Nus engraziein per la buna collaboraziun e giavischein bialas fiastas da Pastgas. 
 
Sumvitg, 08-04-2022 Administraziun communala 
 
 

Lavurs vid via da quartier a Surrein/Plazzas 

Ils 2 da matg 2022 vegn cuntinuau cun las lavurs da sanaziun dalla via da quartier a 
Surrein/Plazzas. Duront il temps da construcziun sto vegnir quintau cun impediments sin la 
via.  
Per damondas stat Alexander Deplazes dil biro d’inschignier Deplazes bugen a disposiziun 
(tel. 081 943 25 60) 
 
Sumvitg, 08-04-2022 Departament traffic 

Curdem da gronda dimensiun  

La vischnaunca organisescha ina rimnada da rufid bloccont sco suonda: 

Venderdis, ils 29 d’avrel 2022 dallas 08.00 - 18.00 uras  

Ei vegn rimnau il rufid per l'entira vischnaunca sin la plazza Igniu (spel baghetg 
economic)  
 
Ils curdems ein da deponer els containers ni navettas tschentai sil plaz. Per tener-casa vegn 
priu encunter max. 2 m³ rumians. Quantitads pli grondas ein da transportar directamein e sin 
cuost dil caschunader ella deponia regiunala a Rueun. Rumians vegnan buca pri encunter. 
Tals rumians ein da plazzar als plazs da rimnada usitai els vitgs e che vegnan rimnai entras la 
Regiun Surselva mintgamai la mesjamna. 
 
Ei vegn acceptau 

• maschinas pintgas e mopeds senza ieli e benzin, da tuttas sorts fier, maschinas 
electronicas senza ieli, mobiliar movibel buc culau giu, requisits dil temps pigns 

• per pneus senza gavegl vegn incassau ina taxa da frs. 5.--, cun gavegl frs. 10.-- 

• per pneus da maschinas agricolas pintgas vegn incassau frs. 20.-- e per pneus da tractur 
frs. 50.--. 

• Calzers da skis san vegnir dai giu en favur dalla ARGO Tavau per frs. 5.-- 
 
Buca acceptau vegnan 

• tuttas maschinas agricolas, lenna da brisch, veglia e da baghetg, sacs da pupi ni plastic, 
materials da pachetar, requisits dil temps liber gronds, blachas da ballas da silo, curdems 
da baghetg, curdem verd da curtin (deponia verda), cartun e pupi vegn rimnau entras la 
scola 

 
Ils suandonts rumians vegnan rimnai cun ils rumians jamnils: 

• sacs tochen 50 kg; 1 marca da frs. 2.50, rumians pigns tochen 100 cm liung / 60 cm lad / 
60 cm ault e pli levs che 12 kg; 2 marcas da frs. 2.50 e rumians pigns tochen 100 cm liung / 
60 cm lad / 60 cm ault entochen ina peisa da 30 kg; 3 marcas da frs. 2.50. 

 
Nus appelein alla responsabladad da vischinas e vischins e supplichein da setener vid quellas 
directivas en favur digl ambient. Medemamein fagein nus attents da buca deponer rumians sin 
deponias illegalas (selvadias). Talas deponias cunterfan alla legislaziun per la dismessa da 
rumians e vegnan annunziadas als organs responsabels e puni. 
 
Per ulteriuras informaziuns stat il gerau responsabel bugen a Vossa disposiziun. 
 
Sumvitg, 08-04-2022 Departament ambient 
 
 

Scola Rabius 

Acziun d’agid per l’Ucraina: Mardis, ils 12-4-2022 
Di per di vegnin nus tuts cunfruntai cun maletgs sgarscheivels e novitads tementontas che van 
afuns ed occupeschan ils affons e nus. Ina grond’unda da solidaritad ha tschaffau prest finadin. 
Era nus dalla scola da Rabius lein far part da quell’unda. Noss’acziun ha liug mardis, ils 12 
d’avrel, sil plaz-scola a Rabius, naven dallas 9.30 tochen miezdi. Ei vegn vendiu ovs e candei- 
las, purschiu suppa, caffè e muffins e formau columbas da pasch. Nus vein plascher da mintga 
viseta! Ils affons e la cudria dallas persunas d’instrucziun dalla scola da Rabius 

Uniun Lag Salischinas 

Radunonza generala 
Ei legra la suprastonza dall’Uniun Lag Salischinas d’envidar alla radunonza generala 2022. La 
radunonza ha liug venderdis, ils 29 d’avrel 2022, allas 20.00 ell’ustria «Greina» a Rabius. 
Suenter radunonza han liug dus referats cuorts dil sviluppader regiunal Ruedi Büchi ed dil 
president dalla regenza, Marcus Caduff. Il tema dils referats ein l’impurtonza da tals projects 
per ina entira regiun sco destinaziun turistica, denton era sco liug attractiv da habitar.  
 

Tractandas: 
1. Avertura e beinvegni 
2. Elecziun da dumbravuschs 
3. Approbaziun dil protocol dalla radunonza generala 2021. (Il protocol ei publicaus sin la 
 pagina d’internet www.lagsalischinas.ch) 
4. Rapport digl onn 
5. Orientaziun entras il president dalla cumissiun Lag Salischinas 
6. Quen annual 
7. Rapport dils revisurs 
8. Discarga dalla suprastonza 
9. Elecziuns 
 a. president 
 b. suprastonza 
 c. revisurs 
10. Contribuziuns da commembradi 
11. Varia 
Nus sperein sin stedia participaziun e salidein cordialmein. La suprastonza dall’Uniun Lag 
Salischinas 
 
 

Club da tennis Trun 

Sco usitau organisescha il club da tennis era uonn cuors da tennis per 
affonsegiuvenils. Annadas 2011–2015: Entschatta, mesjamna, ils 27 d’avrel 2022, 
allas 18.00. Annadas 2010 e pli vegls: Entschatta, mesjamna, ils 27 d’avrel 2022, 
allas 19.00. Dapli informaziunses’annunziar tier il cau dils juniors, 079 945 87 14. Fin 
d’annunzia: Dumengia, ils 17-4-2022. Il cau dils juniors, Simon Lechmann 
 
 

Producziuns finalas – Movis 

Juhui! Finalmein astgein nus puspei sepresentar. Mira sut Disentis/Mustér! 
 

Tanzaufführung – Movis 
Juhui! Endlich dürfen wir wieder auftreten. Siehe unter Disentis/Mustér! 

http://www.lagsalischinas.ch/

